
Diwrnod Defnyddio’r 
Rhyngrwyd yn Fwy Diogel 2026

Mae Diwrnod Defnyddio’r Rhyngrwyd yn Fwy Diogel yn cael ei ddathlu yn fyd-
eang ym mis Chwefror bob blwyddyn, i hyrwyddo defnydd diogel a chadarnhaol o 
dechnoleg ddigidol gan blant a phobl ifanc ac i ysbrydoli trafodaeth genedlaethol 
am ddefnyddio technoleg yn gyfrifol, yn barchus, yn feirniadol ac yn greadigol. 
Cynhelir Diwrnod Defnyddio’r Rhyngrwyd yn Fwy Diogel 2026 ddydd Mawrth 
10 Chwefror.

Yn y Deyrnas Unedig, caiff Diwrnod Defnyddio’r Rhyngrwyd yn Fwy Diogel ei drefnu 
gan Ganolfan Defnyddio’r Rhyngrwyd yn Fwy Diogel y DU (UKSIC), sef partneriaeth 
rhwng tair elusen – Childnet International, yr Internet Watch Foundation 
(IWF) a SWGfL.

Gyda diolch caredig i Lywodraeth Cymru am ei chefnogaeth i ddatblygu’r adnoddau 
hyn yn Gymraeg.

I gael rhagor o adnoddau a chyngor, ewch i: hwb.gov.wales/cadwn-ddiogel-ar-lein

Gyda diolch caredig i Fwrdd Diogelu Gogledd Iwerddon am ei gefnogaeth i 
ddatblygu’r adnoddau hyn yn y Wyddeleg.

I gael rhagor o adnoddau a chyngor, ewch i: onlinesafetyhub.safeguardingni.org

Mae’r holl sefyllfaoedd ac enghreifftiau a ddefnyddir yn y deunyddiau hyn wedi cael eu creu ar gyfer 
dibenionaddysgiadol ac nid ydynt yn rhai gwirioneddol.

http://hwb.gov.wales/cadwn-ddiogel-ar-lein
http://onlinesafetyhub.safeguardingni.org


Thema Diwrnod Defnyddio’r Rhyngrwyd yn 
Fwy Diogel 2026 yw deallusrwydd artiffisial, 
neu AI. O gynorthwywyr llais, i sgwrsfotiaid, 
i foeseg AI cynhyrchiol, bydd ein hadnoddau 
yn eich helpu chi a’ch dysgwyr i archwilio 
sut gellir defnyddio AI yn ddiogel ac 
yn gyfrifol, ac yn sicrhau bod pawb yn 
teimlo wedi’u grymuso i addasu wrth i 
dechnoleg newid. 

Rydyn ni’n deall y gall siarad am dechnoleg 
newydd gyda phlant a phobl ifanc fod yn 
heriol, yn enwedig os nad ydych chi eich 
hun mor hyderus gyda thechnoleg. 

Dyma pam rydyn ni hefyd wedi llunio rhestr o adnoddau pellach y byddwch chi efallai 
am eu defnyddio ar y cyd â’n hadnoddau ni er mwyn datblygu eich dealltwriaeth chi 
neu ddealltwriaeth eich dysgwyr: 
saferinternet.org.uk/further-resources

Edrych ar ddefnydd diogel a chyfrifol o AI

Rydyn ni’n galw ar y llywodraeth 
ac ar ddiwydiant i sicrhau bod 
diogelwch a hawliau plant wrth 
wraidd datblygiadau mewn AI.

Rydyn ni am gefnogi pobl ifanc 
sydd eisoes yn defnyddio’r 
dechnoleg hon i ddatblygu’r 
sgiliau a’r hyder i wneud 
dewisiadau diogel a chyfrifol.

Technoleg glyfar, dewisiadau diogel

Dysgwyr 11 i 14 oed 

Ymchwilio i ddefnydd diogel 
a chyfrifol o AI, gan gynnwys 
sgwrsfotiaid, ac opsiynau i 
drafod delweddau noeth a 
gynhyrchwyd gan AI

Dysgwyr 14 i 18 oed

Canolbwyntio ar foeseg AI ac 
edrych ar gyfrifoldebau’r unigolyn 
a chyfrifoldebau cymdeithas.

Dysgwyr 3 i 7 oed

Canolbwyntio ar gynorthwywyr 
llais, rhywfaint o gyfeirio at AI

Dysgwyr 7 i 11 oed

Ymchwilio i ystod o ddefnydd 
diogel a chyfrifol o AI, gan gynnwys 
sgwrsfotiaid

http://saferinternet.org.uk/further-resources

Defnyddio’r adnoddau hyn

Addasu ein hadnoddau i fodloni anghenion eich dysgwyr
Gwyddom nad yw pob person ifanc yr un fath, ac y gall anghenion addysgol arbennig 
neu anghenion dysgu ychwanegol wneud plant yn fwy agored i niwed ar-lein. Dyma 
pam y mae ein hadnoddau wedi’u creu i fod o fewn cyrraedd dysgwyr. Nid ydyn 
ni’n cyfeirio at oedrannau penodol, ac eithrio yn enwau’r ffeiliau ac ar gloriau 
blaen, felly gallwch chi ddewis a dethol gweithgareddau o bob rhan o’r adnodd, a 
theimlwch yn rhydd i wneud newidiadau lle bo angen. Mae pob gweithgaredd yn 
cynnwys awgrymiadau ar gyfer cefnogi dysgwyr, yn ogystal â syniadau ar gyfer herio 
ac ymestyn.

Anogir ymarferwyr i ymgorffori’r gweithgareddau hyn, neu elfennau dethol, yn eu 
cwricwlwm ar yr un pryd ag addasu’r adnoddau yn ofalus i fodloni anghenion unigryw 
eu dysgwyr.

Sefydlu lle diogel
Ystyriwch sut i sefydlu amgylchedd cefnogol i bobl ifanc ddysgu a siarad am bynciau a 
all fod yn sensitif. Am syniadau ewch i:  
childnet.com/learning-environment

Wrth drafod eu bywydau ar-lein, mae’n bosibl y bydd plant a phobl ifanc yn codi 
pryderon am brofiadau maen nhw wedi’u cael ar-lein. Sicrhewch eich bod yn gwybod 
beth yw gweithdrefnau diogelwch eich ysgol neu eich lleoliad. Am gyngor pellach 
ewch i: childnet.com/safeguarding

Gwybod lle i gael rhagor o wybodaeth neu gymorth
Cofiwch fod digon o gymorth a chyngor ar gael os oes arnoch chi angen rhagor o 
wybodaeth am unrhyw beth sy’n gysylltiedig â diogelwch ar-lein. Ar dudalen ‘Need 
Help?’ UKSIC ceir gwybodaeth bellach am roi gwybod i sefydliadau y tu allan i’ch ysgol 
neu’ch lleoliad am bryderon penodol:  
saferinternet.org.uk/advice-centre/need-help

Mae’r Professionals Online Safety Helpline yn wasanaeth llinell gymorth rhad ac am 
ddim sy’n cynnig cyngor, cymorth ac arweiniad i bob aelod o’r gweithlu plant sydd â 
chwestiynau am faterion diogelwch ar-lein:  
saferinternet.org.uk/professionals-online-safety-helpline

Cychwyn sgyrsiau sy’n parhau drwy’r flwyddyn
Mae’r byd ar-lein yn newid yn barhaus, ond gall siarad â phobl ifanc am eu bywydau 
ar-lein eich helpu chi i ddeall eu profiadau. Cychwynnwch y sgwrs heddiw, a chadw’r 
sgwrs i fynd trwy gydol y flwyddyn

http://childnet.com/learning-environment
http://childnet.com/safeguarding
http://saferinternet.org.uk/advice-centre/need-help
http://saferinternet.org.uk/professionals-online-safety-helpline


Gweithgaredd: Ffrind newydd Roo 

Amcan dysgu
•	 Gallaf egluro beth yw cynorthwyydd llais ac rydw i’n gwybod nad yw’n 

berson go iawn.

Deunyddiau
•	 Sleidiau sy’n cyd-fynd â stori ‘Ffrind newydd Roo’ (sleidiau 2 i 12).
•	 Taflen weithgaredd ‘Ffrind newydd Roo’ i bob dysgwr.

Canllawiau gweithgaredd
Mae’r gweithgaredd hwn yn defnyddio stori fer i gyflwyno’r cysyniad o gynorthwyydd 
llais a helpu dysgwyr i ddeall mai technoleg ydyw, yn hytrach na pherson.
•	 Eglurwch i’r dysgwyr y byddan nhw’n gwrando ar stori am rywun o’r enw Roo a’i 

ffrind newydd. Gofynnwch iddyn nhw feddwl pwy allai ffrind Roo fod wrth i chi 
ddarllen. 

•	 Ar ôl darllen sleid 9, gofynnwch i’r dysgwyr pwy allai ffrind Roo fod. Ydyn nhw’n 
meddwl ei fod yn berson go iawn? 

•	 Ar ôl darllen sleid 12, gofynnwch i’r dysgwyr ydyn nhw wedi defnyddio cynorthwyydd 
llais o’r blaen. Rhowch enghreifftiau fel Alexa, Siri a Google. 

•	 Gorffennwch y stori a rhoi sylw i’r neges gan dad Roo. Gall cynorthwywyr llais fod yn 
ddefnyddiol ac yn gyfeillgar, ond dydyn nhw ddim yn bobl go iawn. Dydyn nhw ddim 
yn gallu gwneud rhai o’r pethau y gall pobl eu gwneud, fel rhoi cwtsh i ni a pharatoi 
swper. Pwysleisiwch mai math o dechnoleg yw cynorthwywyr llais, ac nad oes 
ganddyn nhw deimladau nac emosiynau. Dydyn nhw ddim yn gallu teimlo’n hapus, 
yn drist nac yn ddig fel ni.

•	 Gan ddefnyddio’r daflen weithgaredd ‘Ffrind newydd Roo’ bydd dysgwyr yn 
gwneud llun o berson a llun o gynorthwyydd llais. Byddan nhw wedyn yn cwblhau’r 
brawddegau gydag enghraifft wahanol ar gyfer pob un. 

•	 Gofynnwch i rai dysgwyr rannu eu henghreifftiau, gan sicrhau eich bod yn rhoi sylw i 
unrhyw gamsyniadau. 

Amser
20 munud.

Gweithgaredd: Ffrind newydd Roo 

Cefnogi dysgwyr
Darllenwch ‘Y cynorthwyydd llais’ (sleidiau 13 i 20). Gan ddefnyddio’r daflen 
weithgaredd ‘Y cynorthwyydd llais’ gall dysgwyr liwio’r llun o’r cynorthwyydd llais. 
Yna, ewch drwy’r stori eto a helpu dysgwyr i liwio’r blychau sy’n dangos beth all 
cynorthwyydd llais ei wneud. 

Herio ac ymestyn dysgwyr
Defnyddiwch y sleidiau ‘Dod i ddeall cynorthwywyr llais’ (sleidiau 21 i 25) i ddangos i 
ddysgwyr mai math o dechnoleg yw cynorthwywyr llais ac mai rhaglenni cyfrifiadurol 
ydyn nhw. Maen nhw’n defnyddio gwybodaeth i ymateb i gyfarwyddiadau gan bobl. 
Pwysleisiwch fod arnyn nhw angen cysylltiad rhyngrwyd i weithio. Efallai y bydd rhai 
dysgwyr hefyd yn gwybod y term Wi-Fi. Gweithiwch gyda’ch gilydd ar sleid 25 i lenwi’r 
bylchau er mwyn cwblhau’r brawddegau.

Ffrind newydd Roo: taflen weithgaredd

Gall person baratoi 
swper.

Gall person 

Gall cynorthwyydd llais 
chwarae cerddoriaeth.

Gall cynorthwyydd llais 

Gosod larwm

Dweud ffeithiau 
wrthyf i

Cael teimladau

Paratoi swper

Chwarae 
cerddoriaeth 

Diffodd y goleuadau 
heb gyffwrdd â’r switsh

Y cynorthwyydd llais: taflen weithgaredd

Rhoi cwtsh i mi

9



Amcan dysgu:
•	 Gallaf nodi ystod o ffyrdd cadarnhaol o ddefnyddio cynorthwywyr llais. 

Deunyddiau:
•	 Sleidiau sy’n cyd-fynd â ‘Sut alla i ddefnyddio cynorthwyydd llais?’ (sleidiau 26 i 38).

Canllawiau gweithgaredd:
Bydd y gweithgaredd hwn yn helpu dysgwyr i ddeall sut gall cynorthwywyr llais eu 
helpu nhw a’u teulu, yn ogystal ag ystyried rhai ffyrdd sy’n amhriodol o ddefnyddio 
cynorthwywyr llais.

1.	Gwiriwch fod dysgwyr yn gwybod beth yw cynorthwyydd llais. Enghreifftiau y 
gallan nhw fod yn gwybod amdanyn nhw yw Siri, Alexa a Google. Dywedwch wrth 
y dysgwyr y byddwch chi’n edrych ar wahanol ffyrdd y gallai rhywun ddefnyddio 
cynorthwyydd llais. 

2.	Eglurwch i’r dysgwyr y byddan nhw’n didoli ffyrdd o ddefnyddio cynorthwyydd llais 
yn ddau grŵp: ffyrdd diogel a hwyliog, a ffyrdd a allai fod yn beryglus neu beri gofid. 
Gellid gwneud hyn fel grŵp neu’n annibynnol.

3.	Gweithiwch drwy sleidiau 27 i 38. Penderfynwch ym mha grŵp y byddech chi’n rhoi 
pob defnydd. Efallai y byddwch chi am ddefnyddio’r fersiwn sydd wedi’i argraffu a 
gadael i’r dysgwyr ddidoli’r cardiau i’r ddau grŵp. 

4.	Trafodwch sut maen nhw wedi didoli’r ffyrdd o ddefnyddio cynorthwywyr llais, a 
rhowch sylw i unrhyw gamsyniadau.

Amser:
10 munud.

Gweithgaredd: sut alla i ddefnyddio  
cynorthwyydd llais?

Cefnogi dysgwyr
Defnyddiwch y fersiwn argraffadwy i ddysgu geirfa bwysig i’r dysgwyr cyn y 
gweithgaredd a’u gwneud yn ymwybodol o’r gwahanol ffyrdd o ddefnyddio 
cynorthwywyr llais. Efallai y byddwch chi hefyd am roi’r fersiwn wedi ei argraffu i’r 
dysgwyr gyfeirio’n ôl ato yn ystod y gweithgaredd os ydych chi’n defnyddio’r sleidiau.

Neu, fel dewis arall, defnyddiwch dim ond y sleidiau sy’n dangos ffyrdd diogel a 
hwyliog o ddefnyddio cynorthwyydd llais. Anogwch y dysgwyr i ddewis gweithred neu 
symudiad sy’n cynrychioli pob un. Er enghraifft, gallai “Chwaraea fy hoff gân” fod yn 
symudiad dawns. Trowch y gweithredoedd yn gêm trwy amrywio trefn y gwahanol 
ddefnydd a wneir, a gofyn i’r dysgwyr gwblhau’r weithred berthnasol.

Herio ac ymestyn dysgwyr 
Gofynnwch i ddysgwyr ddylunio, llunio a labelu eu cynorthwyydd llais eu hunain. I 
gefnogi, gallech ofyn:
•	 sut mae’n edrych?
•	 sut mae’n helpu pobl?
•	 oes yna unrhyw beth nad yw’n gallu ei wneud?
•	 sut mae’n ymateb os bydd rhywun yn gofyn iddo wneud rhywbeth peryglus?

Gweithgaredd: sut alla i ddefnyddio 
cynorthwyydd llais?

Fersiwn argraffadwy: 
sut alla i ddefnyddio cynorthwyydd llais?

Prynu rhywbeth o 
siop ar-lein heb ofyn i 

oedolyn yn gyntaf
Chwarae fideo dydw i 
ddim yn cael ei wylio

Bod yn gas am rywun 
rydw i’n ei adnabod

Holi beth yw’r tywydd Dweud jôc wrthyf iChwarae fy hoff gân

Anfon neges at  
aelod o’r teulu

Gosod amserydd i fy 
helpu i gofio pa bryd  

i orffen fy gêmDweud jôc wrthyf i

Gofyn cwestiwn iddo  
am air drwg

Anfon neges gas  
at rywun

Chwarae cerddoriaeth 
yn uchel pan mae 

rhywun yn ceisio cysgu



Gweithgaredd: sut mae cynorthwywyr  
llais yn gwneud i ni deimlo?

Amcan dysgu:
•	 Gallaf egluro beth ddylwn i ei wneud os nad ydw i’n teimlo’n ddiogel neu rydw i’n 

teimlo’n ofidus wrth ddefnyddio cynorthwyydd llais.

Deunyddiau:
•	 Sleidiau sy’n cyd-fynd â ‘Sut mae cynorthwywyr llais yn gwneud i ni deimlo?’ 

(sleidiau 39 i 49).

Canllawiau gweithgaredd:
Bydd y gweithgaredd hwn yn helpu dysgwyr i feddwl am sut gallai’r gwahanol ffyrdd 
o ddefnyddio cynorthwywyr llais wneud iddyn nhw deimlo, a’u dysgu i ddweud wrth 
oedolyn maen nhw’n ymddiried ynddo os bydd cynorthwyydd llais yn gwneud iddyn 
nhw deimlo’n bryderus, yn flin, yn ofnus, yn drist neu’n peri dryswch.

1.	Eglurwch i’r dysgwyr ein bod ni i gyd yn teimlo emosiynau gwahanol. Gofynnwch 
iddyn nhw pa emosiynau maen nhw’n eu teimlo weithiau. Efallai yr hoffech chi 
ddangos yr enghreifftiau ar sleid 40 i’w helpu i feddwl am ragor.

2.	Dangoswch sleid 41 a gofyn i’r dysgwyr ydyn nhw’n gwybod beth yw cynorthwyydd 
llais. Gofynnwch am rai atebion.

3.	Eglurwch i’r dysgwyr y gall cynorthwywyr llais wneud i ni deimlo’n hapus – efallai y 
byddan nhw’n ein helpu ni i ddysgu rhywbeth newydd, neu’n gwneud i ni chwerthin. 
Gofynnwch i’r dysgwyr feddwl am adeg pan wnaeth cynorthwyydd llais wneud iddyn 
nhw deimlo’n hapus. Gofynnwch am rai atebion.

4.	Eglurwch i’r dysgwyr y gall fod adegau pan mae cynorthwywyr llais yn gwneud i ni 
deimlo’n bryderus, yn flin, yn drist, yn ofnus neu’n peri dryswch. 

5.	Gweithiwch drwy sleidiau 42 i 48. Ar gyfer pob senario, gofynnwch i’r dysgwyr drafod 
a rhannu pa emosiynau allai’r cymeriad fod yn eu teimlo yn y sefyllfa hon. Efallai y 
bydd dysgwyr am egluro eu hatebion os ydyn nhw’n teimlo eu bod yn gallu.

6.	Gofynnwch i’r dysgwyr beth ddylen nhw ei wneud os yw cynorthwyydd llais yn 
gwneud iddyn nhw deimlo’n bryderus, yn flin, yn drist, yn ofnus neu’n peri dryswch 
iddyn nhw. Pwysleisiwch y dylen nhw ddweud wrth oedolyn maen nhw’n ymddiried 
ynddo os bydd hyn yn digwydd, a thrafodwch beth mae hyn yn ei olygu. Gofynnwch 
i’r dysgwyr pa oedolion gallan nhw siarad â nhw. Efallai y byddwch chi am ddangos 
yr enghreifftiau ar sleid 49 i gadarnhau eu dealltwriaeth.

Amser:
20 munud.

Cefnogi dysgwyr
Rhowch gopïau o’r cardiau emosiwn i’r dysgwyr wrth weithio drwy’r senarios ar 
sleidiau 42 i 48. Gofynnwch i’r dysgwyr ddangos yr emosiwn y gallai’r cymeriad fod 
yn ei deimlo.

Herio ac ymestyn dysgwyr 
Eglurwch i’r dysgwyr y gallwn ni weithiau fod yn defnyddio cynorthwywyr llais 
mewn ffordd a allai wneud i rywun arall deimlo emosiynau gwahanol. Gweithiwch 
drwy sleidiau 50 i 54 a gofynnwch i’r dysgwyr drafod sut mae’r person yna’n 
gwneud i rywun arall deimlo drwy ddefnyddio cynorthwyydd llais yn y ffordd yma. 
Eglurwch ei bod yn bwysig nad ydyn ni’n defnyddio cynorthwywyr llais mewn 
ffordd a allai wneud i rywun arall deimlo’n bryderus, yn flin, yn drist, yn ofnus neu 
beri dryswch iddyn nhw. Os yw rhywun arall yn defnyddio cynorthwyydd llais mewn 
ffordd sy’n gwneud i chi deimlo un o’r emosiynau yma, mae’n bwysig eich bod chi’n 
dweud wrth oedolyn rydych chi’n ymddiried ynddo beth sydd wedi digwydd.

Gweithgaredd: sut mae cynorthwywyr  
llais yn gwneud i ni deimlo?

Gweithgaredd: cynllun diogelwch ar-lein personol

Amcan dysgu:
•	 Gallaf egluro beth i’w wneud os nad ydw i’n teimlo’n ddiogel neu rydw i’n teimlo’n 

ofidus wrth ddefnyddio technoleg.

Deunyddiau:
•	 Copi wedi’i argraffu o’r ‘Cynllun diogelwch ar-lein personol’ i bob dysgwr.

Canllawiau gweithgaredd:
Mae’r gweithgaredd hwn yn cynnig templed ar gyfer creu cynllun diogelwch ar-lein 
personol y gellir ei gadw yn yr ysgol neu gartref i atgoffa dysgwyr o sut i gadw’n 
ddiogel wrth ddefnyddio technoleg.

1.	Cyn cyflwyno’r gweithgaredd, agorwch y templed golygadwy a phenderfynwch pa 
gwestiynau sy’n addas ac yn briodol i’r dysgwyr rydych chi’n gweithio gyda nhw. 
Tynnwch unrhyw adrannau nad ydych chi am eu defnyddio drwy eu dileu o’r cynllun. 
Gellir golygu’r testun hefyd er mwyn addasu’r adnodd i’ch dysgwyr.

2.	Gweithiwch gyda dysgwr unigol neu grŵp bach i’w helpu i gwblhau eu cynllun 
eu hunain.

3.	Cadwch y cynllun gorffenedig yn rhywle sydd o fewn cyrraedd y dysgwr neu rywle 
y gall gyfeirio ato os oes angen. Efallai y byddwch chi am lungopïo’r cynllun 
gorffenedig a rhannu copi â rhieni a gofalwyr i’w ddefnyddio gartref.

Amser:
15 munud.

Cefnogi dysgwyr
Dewiswch dim ond adrannau’r cynllun sy’n addas i’r dysgwr rydych chi’n gweithio 
gydag ef. Cwblhewch y cynllun un-i-un. Addaswch iaith y cynllun, er enghraifft newid 
‘technoleg’ i ‘iPad’ neu ‘dabled’, yn dibynnu ar ba iaith y mae’r dysgwr eisoes yn 
gyfarwydd â hi. Darparwch ddewisiadau neu awgrymiadau y gall dysgwyr ddewis o’u 
plith. Er enghraifft, wrth gwblhau’r adran ‘Beth rydw i’n hoffi ei wneud fwyaf wrth 
ddefnyddio technoleg’ gallech ofyn i’r dysgwr ddewis o blith y gwahanol apiau y mae 
eisoes yn gyfarwydd â nhw.

Herio ac ymestyn dysgwyr 
Trafodwch mewn grŵp beth mae dysgwyr eisoes yn ei wybod am sut i gadw’n ddiogel 
wrth ddefnyddio technoleg, yna eu gwahodd i gwblhau’r cynllun yn annibynnol 
fel adnodd i’w helpu i fyfyrio. Anogwch y dysgwyr i feddwl am unrhyw wybodaeth 
bellach yr hoffen nhw ei hychwanegu at eu cynllun, gan gynnwys sut gallai rheolau 
fod yn wahanol yn yr ysgol a gartref, neu os ydyn nhw’n defnyddio technoleg dan 
oruchwyliaeth neu’n annibynnol. 

